
1. Aallaqqaasiut 

Inatsisartut Naalakkersuisullu pillugit inatsimmi § 16, imm. 1 naapertorlugu aningaasanut inatsi-

sissatut siunnersuutip siullermeerneqarnerata aappassaaneerneqarneratalu akornanni Aningaasa-

qarnermut Akileraartarnermullu Ataatsimiititaliaq aningaasanut inatsisissatut siunnersuut pillugu 

Inatsisartunut isumaliutissiissuteqassaaq. 

 

Ataatsimiititaliap aningaasanut inatsisissatut siunnersuut missingersuutit pillugit Nanortalimmi 

2026-mi aggustusip qaammataani isumasioqatigiinnermi misissorpaa. Aningaasanut Akileraar-

tarnermullu Ataatsimiititaliap ukiumoortumik missingersuutit pillugit isumasioqatigiittarnerani 

pingaarnertut siunertaavoq siunnersuutip imartuup misissorneqarnissaa aammalu itisiliiffigine-

qartussatut paasinarsisinneqartussatullu ilaasortanit pisariaqartinneqartut pillugit Naalakkersui-

sunut aallarniutaasunik apeqquteqarnissaq. Tassunga atatillugu Narsami, Qaqortumi, Alluitsup 

Paani Nanortalimmilu suliffeqarfiit kattuffiillu arlallit ilisimatitsiffiusumik ataatsimiititaliamit 

nuannersumik ataatsimeeqatigineqarput. 

 

Kiisalu ataatsimiititaliap aningaasanut inatsisissatut siunnersuummik suliarinninnerani Naalak-

kersuisut aappassaaneerinninnissamut allannguutissatut siunnersuutaat, ilanngussat C-tut D-tullu 

ilanngunneqartut, ataatsimiititaliamit suliarineqarput. 

Tamatuma peqatigisaanik inatsisissatut siunnersuutip Aningaasaqarnermut Akileraartarnermullu 

Ataatsimiititaliamut suliarineqaqqittussanngortinneqarnissaa ataatsimiititaliamit naatsorsuutigine-

qarpoq. 

 

2. Siunnersuutip imarisaa siunertaalu 

2.1 Aningaasanut inatsisissatut siunnersuutip ilusiligaanera aningaasaliisarnermilu male-

ruagassat 

Aningaasanut inatsisissatut siunnersuutip ilusiligaanera Kommunit Namminersorlutillu Oqar-

tussat missingersuutaat naatsorsuutaallu pillugit Inatsisartut inatsisaanni nr. 26, 28. november 

2016-imeersumi kingusinnerusukkut allannguuteqartinneqartumi pingaarnertigut aalajangersarne-

qarpoq (matuma kingorna missingersuutit naatsorsuutillu pillugit inatsimmik taagorneqarpoq). 

Naalakkersuisut aningaasanut inatsisissatut siunnersuutip suliarineqarnissaanut aaqqissuunne-

qarnissaanullu malittarisassaliorsinnaasut § 13, imm. 1-imi allassimavoq. Naalakkersuisullu 

aningaasanut inatsisip aaqqissugaanera aamma allaffissornikkut aningaasanut inatsisip suliarine-

qarnerata ingerlasarnera pillugu nalunaarut nr. 44, 27. november 2020-meersoq aqqutigalugu 

taamaaliorput. Tassani aningaasanut inatsisip aningaasaleeriaatsinut immikkoortiternera pillugu 

maleruagassanik kiisalu aningaasanut inatsisissatut siunnersuummik suliarinnittarneq pillugit 

maleruagassanik aalajangersaasoqarpoq. 

 

Missingersuutit naatsorsuutillu pillugit inatsimmi aningaasaliisarnermut tunngavigisassat malillu-

git ukioq aningaasanut inatsiseqarfiusoq 1. januarimit 31. decemberimut ingerlasarpoq aammalu 

siumoortumik akuersissuteqartoqarsimatinnagu aningaasartuuteqartoqaranilu isertitaqartoqarsin-

naanngilaq. Aningaasanut inatsimmi aningaasaliissut tassaavoq aalajangersakkat erseqqinneru-

sumik aalajangersarneqartut malillugit Naalakkersuisut iliuuseqarnissaannut piginnaatitsissut. 

Naalakkersuisup oqartussaaffeqarfimmini aningaasaliissutinut akisussaasuuvoq. Aningaasaliissu-

tit sunniuteqarluartumik atorneqarnissaasa qulakkeerneqarnissaat naalakkersuisup akisussaasuu-

sup pisussaaffigaa. 

 

Missingersuutit naatsorsuutillu pillugit inatsit malillugu aningaasaliissutinut oqaasertaliussiso-

qarsinnaavoq, taakku aningaasaliissutinik aqutsinermi taamaallaat tapertaasinnaapput. Taakku 

ukiumi aningaasanut inatsiseqarfimmi aningaasanut inatsimmi ilanngunneqarfimminni 

taamaallaat atuutissapput. Inatsimmut atuuttumut aalajangersakkanik aalajangersimasunik oqaa-

sertaliussakkut tapertaliisoqarsinnaavoq. Oqaasertaliussinikkut inatsimmi atuuttumi allannguute-

qartitsineq aatsaat pisinnaavoq immikkut illuinnartumik pisoqartillugu aammalu allannguut 

piffissami killilimmi atuuttussaatillugu. Inatsimmut allannguutit ataavartut nalinginnaasulluunniit 

oqaasertaliussakkut pisinnaanngillat. Kiisalu oqaasertaliussat ukiumi tullermi aningaasanut 

inatsiseqarfimmi aningaasaliisoqarnissaanut siuarsaataasinnaanngillat. 

 

2.2 Ataatsimoortumik tulleriiaarisarnissamik tunngavik 

Aningaasanut inatsimmik suliaqarnermi qitiusumik tunngavigineqartoq tassaavoq aningaasat uki-

uanni Inatsisartut aningaasaqarnikkut tulleriiaarinerata aningaasanut inatsisikkut ataatsimoor-

tumik ingerlanneqartarnera. Aningaasaqarnerup naalakkersuinikkut suliaqartunit paasineqarsin-

naanissaata anguniarneqarnissaa aallaavigalugu aammalu siammasissumik tulleriiaarinissap 

qulakkeerneqarnissaa periarfissaqaqqullugu tunngavik tamanna qitiulluinnarpoq. Aningaasaqar-

nitta pilersaarusiornera paasilertoruminartumik ingerlallugulu inuiaqatigiit aningaasatigut pisin-

naasaannut naleqqussakkamik aningaasartuutigut aqutsivigisinnaassagutsigit periuseq taanna 

aalajangiusimasariaqarparput. Aningaasanut inatsit Inatsisartunit, aningaasaliisarnermut oqartus-

saasuusunit aammalu aningaasaliissutit atorneqarnerannik nakkutilliisuusunit, akuersissutigi-

neqartarpoq. Ukiumoortumik pingaarnersiuilluni tulleriiaarineq kingusinnerusukkut ilassutitut 

aningaasaliissuteqarnikkut aalajangiisuusumik allanngortinneqaqqusaanngilaq. 

 

3. Aningaasanut inatsisissatut siunnersuummik siullermeerinninneq 

2027-mi aningaasanut inatsisissatut siunnersuut Inatsisartunit ulloq 22. september 2026-mi 

siullermeerneqarpoq. Siunnersuummut nalinginnaasumik oqaaseqaatit arlallit aammalu amerla-

nerusunik ikinnerusunilluunniit aningaasaliisoqarnissaanik kissaatit aalajangersimanerusut siun-

nersuummik siullermeerinninnermi saqqummiunneqarput. Taakku ataatsimiititaliap isumaa 

malillugu partiit akornanni kiisalu partiit Naalakkersuisullu akornanni aningaasanut inatsit pillugu 

nalinginnaasumik oqallisiginninnermi ilanngutissallugit naleqqunnerupput. 

Partiit oqaaseqartartuisa oqaaseqaataat kiisalu immikkoortup Inatsisartut ataatsimiittarfianni 

siullermeerneqarnerani immiussat innersuussutigineqarput. 

4. Ataatsimiititaliap Naalakkersuisunut apeqqutai 

Missingersuutit pillugit isumasioqatigiinnermi siuliani taaneqartumi aningaasanut inatsisissatut 

siunnersuummik misissuinini tunngavigalugu ataatsimiititaliaq aallarniutaasumik apeqqutinik 

arlalinnik Naalakkersuisunut nassuissivoq. Aningaasanut inatsisissatut siunnersuummut nalingin-

naasumik nassuiaatit ataatsimiititaliamit pingaarnertut qitiutillugit sammineqarput. Ataatsimiiti-

taliap Naalakkersuisut apeqqutai 8. september 2026-meersut isumaliutissiissummut ilanngussaq 

A-tut ilanngunneqarput. 

 

Naalakkersuisut aningaasaqarnikkut pingaarnersiorlugit tulleriiaagaasa aammalu 2027-mi 

aningaasanut inatsisissatut siunnersuummut tunngavissaatitaasa itisilerneqarnissaat apeqquteqar-

nermi pingaarnertut siunertarineqarpoq. 

 

Nunatta karsiani aningaasaqarnikkut ineriartorneq aammalu aningaasat atorsinnaasat kiisalu 

allannguutissatut siunnersuutaajumaartut atugassiinissallu allat aningaasaqarnikkut ataatsimut 

oqimaaqatigiinnermut qanoq sunniuteqarsinnaanerat ataatsimiititaliamit pingaartumik qitiutinne-

qarsimapput. Kiisalu atuinerussutit atuinikinnerussutilluunniit annertuut kiisalu aningaasaliissutit 

aningaasaqarnikkullu piginnaatitsissutit nammattumik ersarissuseqartumik tunngaveqarnersut 

ataatsimiititaliamit eqqumaffigineqarsimavoq. 

Aningaasanut inatsimmi pingaarnersiuinerit innuttaasunut inuiaqatigiinnullu tigussaasumik qanoq 

iluaqutissarsiffiusinnaanerat apeqqutini pingaarnertut sammineqarsimavoq. Taamaattumillu apeq-

qutini ilaatigut tikinneqarput atugarissaarneq, ilinniartitaaneq, peqqinnissaq pitsaaliuinerlu, atta-

veqaatitigut atortulersuutit, inuiaqatigiit patajaassusiat kiisalu inuussutissarsiutinik ineriartor-

titsinerup nukittorsarneqarnissaanut periarfissat, najukkani nalittorsaaneq avammullu niuerneq. 

 

Tamatuma saniatigut aningaasanut inatsimmi aningaasaliissutit immikkoortuni ingerlatsisuusunit 

sapinngisamik annertunerpaamik sunniuteqartumik atorneqarlutillu aqutsivigineqarnissaat ataatsi-

miititaliamit qitiutinneqarpoq. Tassunga atatillugu sineriammi immikkoortoqarfiit piginnaasatigut 

sulisutigullu unammillernartumiissinnaasut ataatsimiititaliamit ilaatigut eqqumaffigineqarput. 

Kiisalu Namminersorlutik Oqartussat ingerlatseqatigiiffinni kattuffinnilu aningaasaqarnikkut 

ingerlataat ataatsimiititaliamit sammineqarput, taakkununngalu ilaapput aningaasaqarnikkut 

akisussaassuseqarneq, ersarissuuneq kiisalu oqaasertaliussat aammalu aningaasaliissutitigut 

piginnaatitsissutit allat atorneqarneqarnerat. 

 

Ataatsimut isigalugu apeqquteqarnermi siunertarineqarpoq aningaasanut inatsisissatut siunner-

suummi paasissutissiissutigineqartut itisilerneqarnissaat, erseqqissarneqarnissaat nutarterneqar-

nissaallu, taamaaliornikkut Inatsisartut siunnersuummik suliarinninnerminnik nangitsinerminni 

sapinngisamik tamakkiisumik tunngavissaqarsinnaaqqullugit. 

Naalakkersuisut akissutaat ulloq 9 . oktober 2026-mi ataatsimiititaliamit tiguneqarput. Akissutit 

isumaliutissiissummut matumunnga ilanngussaq B-tut ilanngunneqarput. 

 

5. Ataatsimiititaliap siunnersuummik suliarinninnera 

Siunnersuutip siullermeerneqarnerata kingorna ataatsimiititaliap inatsisitigut pisussaaffigalugu 

siunnersuut suliarisussaavaa aammalu siunnersuutip siullermeerneqarnerata aappassaaneer-

neqarneratalu akornanni isumaliutissiissuteqartussaalluni. 

Ataatsimiititaliap misissuinermini tunngavigai 2027-mi aningaasanut inatsisissatut siunnersuum-

mut nalinginnaasumik nassuiaatit kiisalu Naalakkersuisut ataatsimiititaliap siunnersuut pillugu 

apeqqutaanut akissutaat. 

Kiisalu misissuinermi isiginiarneqarsimapput aningaasaqarnikkut ingerlatsineq pillugu Naalak-

kersuisut 2026-mi nalunaarutaat kiisalu Aningaasaqarnermut Siunnersuisoqatigiit ukiup affaanut 

kingullermut nalunaarusiaat. 

 

5.1 Aningaasaqarnermut Ataatsimiititaliap ataatsimut isigalugu isummernera 

Naalakkersuisut aningaasanut inatsisissatut siunnersuutaat Inatsisartuni partiinik kommuninillu 

kingornagut aningaasanut inatsisissaq pillugu isumaqatiginninniarnissamut aningaasanik ikittuin-

narnik atugassaqartitsimmat ataatsimiititaliamit oqaatigineqassaaq. Ataatsimiititaliaq isumaqar-

poq pisortat aningaasartuutaannut amerliartuinnartunut ataavartumik aningaasalersuutissanik 

qulakkeerinissaq siunissaq qaninnerusoq ungasinnerusorlu isigalugu suliassaasoq qitiusoq. 

Tassunga atatillugu ataatsimiititaliaq isumaqarpoq pisortat aningaasaqarnerata attanneqarsinnaa-

sup pisariaqartumik ataavartumillu aningaasalersorneqarnissaanut tapeeqataanissamut ingerlatse-

qatigiiffiit inuiaqatigiinnit pigineqartut pingaarutilimmik inissisimasut. 

 

Aningaasanut inatsimmi kontoni pingaarnerni aningaasaliissutit ineriartornerisa allaaserine-

qarnerat siusinnerusumut sanilliullugu pisariunerulersimasutut isumaqarfiginartoq, taamaalillu-

nilu aningaasaliissutit ataasiakkaat akissarsiat akillu ineriartornerannut iluarsiissuteqarfigine-

qarsimanersut qanorlu annertutigisumik iluarsiissuteqarfigineqarsimanersut imaaliallaannaq 

paasissallugu ajornakusoornerulersimasoq ataatsimiititaliamit maluginiarneqarpoq. 

Aningaasanut inatsisissatut siunnersuummik nassuiaatinik Naalakkersuisunit naleqquttutut 

isigineqartunik imalinnik Naalakkersuisut saqqummiussisinnaanerat ataatsimiititaliamit ataqqi-

neqarpoq. Tamatumali peqatigisaanik konto pingaarnerni aningaasat ineriartornerata aningaasa-

liissutit amerlassuserisaannik takutitsisup ersarissumik allassimanissaa ataatsimiititaliamit 

pingaartinneqarpoq. Tamatumani aamma pineqarpoq aningaaliissutit allanngortinneqanngitsut 

akissarsiat akillu ineriartornerisa nassatarisaannik piviusumik qanoq ikileriaateqartiginersut. 

 

Taamaattumillu aningaasaliissutit nalinginnaasumik akinut akissarsianullu tamakkiisumik iluar-

siissuteqarfigineqarsimannginnerisa nassatarisaanik aningaasanut inatsisip ukiuini 2024-mit 2027-

mut aningaasaliissutitigut katillugit qanoq amerlatigisunik sipaarutigineqarsimanersut paasis-

sutissiissutigeqqullugu Naalakkersuisut ataatsimiititaliamit qinnuigineqarput. 

Naatsorsuineq sapinngisamik aningaasat ukiuannut ataasiakkaanut immikkoortiterneqassasoq 

ataatsimiititaliamit kissaatigineqarpoq, tassungalu ilanngullugit aningaasanik katillugit sipaaru-

teqarnerup sunniutai. Sipaarutit annertussusiat ersarinneroqqullugu aningaasat sipaarutaasut AC-

fuldmægtigit ukioq naallugu sulisunik qassinik naleqarnersut paasissutissiissutigeqqullugu 

Naalakkersuisut qinnuigineqarput. 

Tassunga ilanngullugu paasissutissiissutigeqquneqarpoq aningaasaliissutitigut sipaarutaasimasut 

suliassat eqaannerusumik isumagineqarnerisigut anguneqarsinnaasimagaluarnersut imaluunniit 

ingerlatat sullissinerillu annikillinerannik nassataqarsimanersut. 

 

Kiisalu missingersuutit tamarmiusut inissisimanerat ataatsimiititaliamit immikkut eqqumaffigi-

neqarpoq. AIS2027 2027-mi aamma 2028-mi amigartooruteqarfiuvoq, piffissarli tamaat isigalugu 

missingersuutit oqimaaqatigiinnissaannik missingersuusiornermut inatsimmi piumasaqaat ma-

lillugu ukiuni missingersuusiorfiusuni kingusinnerusuni sinneqartoorfiusumik missingersuusi-

ortoqarnissaa piumasaqaataavoq. 

 

Ilaatigut nunatta karsiata akiitsoqannginnera pissutigalugu nunatta karsiani ukiuni arlalinni 

amigartooruteqarnissap immini aarlerinaateqannginneranik Aningaasaqarnermut Siunnersuisoqa-

tigiit nalliliinerannut atatillugu ataatsimiititaliap eqqumaffiginninnera isigineqassaaq. Missin-

gersuutilli oqimaaqatigiinnissaannik missingersuusiornermut inatsimmi piumasaqaat ukiuni 

kingullerni sinneqartoornissap missingersuutigineqarneratigut naammassiniarneqartalersimasoq 

siunnersuisoqatigiinnit tikkuarneqarpoq. Siunnersuisoqatigiit malillugit tamanna aningaasartuuti-

tigut malunnaatilimmik tatisimaneqarnermik ersersitsivoq aammalu pisortat aningaasaataannik 

sukangasuumik aqutsinissap pisariaqartinneqarneranik erseqqissaataalluni. Tamatuma saniatigut 

siunnersuisoqatigiit malillugit aningaasartuutit missingersuusiornermut inatsimmi aningaasar-

tuutit amerlanerpaaffigisinnaasaannut qanittuaqqamut inissillugit aalajangersarneqartarput. 

 

Tassunga atatillugu ataatsimiititaliamit oqaatigineqassaaq aningaasaqarnikkut pitsaanngitsumik 

ineriartornissaq aammalu inuiaqatigiit katitigaaneranni aningaasartuutitigut tatisimaneqarnissaq 

pinngitsoortinniarlugit ukiuni aningaasaqarnikkut ingerlalluarfiusuni sillimmatinik naammattunik 

katersinani aningaasartuutit amerliartornissaannut pisortallu aningaasaataasa inernerisassaannut 

missingersuusiornermut inatsimmi tunngavigisassat ukiuni arlaqartuni tamakkiisumik atorluar-

neqarsimasut aningaasaqarnikkut ingerlatsineq pillugu nalunaarummi 2026-meersumi Naalak-

kersuisunit oqaatigineqareermat. Kiisalu aningaasaqarnermut siunnersuisoqatigiit siunnersuinerat 

innersuussutigalugu ukiuni aggersuni siullerni aningaasanut inatsisit sinneqartooruteqarfiu-

nissaasa anguniarneqartariaqarnera AIS2027-p pinareersarnerani tunngaviusumik periuserineqas-

sasoq Naalakkersuisut oqaatigaat. 

2027-mi aamma 2028-mi amigartooruteqarnissaq missingersuutigineqarmat aningaasanut inatsisit 

ukiuni missingersuusiorfinni siullerni sinneqartooruteqarfiunissaannik Naalakkersuisut angunia-

gaqarnerat AIS2027-mi saqqummiunneqartukkut takussutissinneqanngitsoq ataatsimiititaliamit 

oqaatigineqartariaqarpoq. Taamatut pisoqarpoq 2024-mi 2025-milu amigartooruteqareernikkut 

aammalu 2026-mi amigartooruteqarnissamik naatsorsuuteqareernikkut. Taamaalillunilu ukiuni 

malittuinnarni arlalinni amigartooruteqarnissaq naatsorsuutigineqarpoq, oqimaaqatigiissitsinissa-

millu piumasaqaatip eqquutsinneqarnissaanut apeqqutaallutik 2029-mi aamma 2030-mi sinne-

qartooruteqarnissamik naatsorsuutigisat. 

 

Ukiuni kingullerni pitsannguutissatut naatsorsuutigineqartut kisiisa aqqutigalugit aningaasaqar-

nikkut oqimaaqatigiinnerup pisariaqartup qulakkeerneqarneq ajornerata pingaaruteqarnera erseq-

qissassallugu ataatsimiititaliap pisariaqarsoraa, tamannali aamma pissalluni pisortat aningaasar-

tuutaasa isertitassatullu ataavartumik tunngavigisassat akornanni ungasissumut isigisumik 

attanneqarsinnaasumillu naleqqussaanikkut. 

Tamatuma peqatigisaanik ataatsimiititaliaq isumaqarpoq aningaasaqarnikkut inissisimaneq 

aningaasaqarnikkut annertoorujussuarmik tatisimaneqarnermit aammalu aningaasaqarnikkut 

atugassat killeqarnerujussuannit sunnertisimaneqartoq. Taamaattoqarnerata pisortat aningaasaa-

taasa aqunneqarnissaannik piumasaqaat aammalu oqimaaqatigiissitsinissamik aningaasartuutillu 

ineriartornissaannut missingersuusiornermut inatsimmi piumasaqaatit suli eqquutsinneqarnis-

saannik piumasaqaat sukannernerulersippai. 

 

Aningaasatigut atorneqarsinnaasut aalajangersarneqarlutillu atugassiissutigineqarneranni mianer-

sornissap pisariaqartinneqarnera tikkuassallugu ataatsimiititaliamit tunngavissaqartinneqarpoq. 

Atorneqarsinnaasutut naatsorsukkat tassaanngillat aningaasat pigineqareersut, tassaallutilli anin-

gaasaqarnikkut tunngavissarisat siunissamilu ineriartornissamut missingikkat. Tunngavissat taak-

ku naatsorsuutigisamit annertunerusumik annikinnerusumilluunniit pissarsiviusussanngorlutik 

ineriartorsinnaapput. 

 

Tamatuma peqatigisaanik ukiumi aningaasanut inatsiseqarfiusumi 2025-mi misilittakkat takutip-

paat killissatut aalajangersakkat tikivillugit missingersuusiornerup kingunerisinnaasai. Taamaa-

lillunilu aningaasartuutissat amerlanerpaaffissaannut sanilliullugu 2025-mi aningaasanut inatsit 

aningaasartuutinut allanut atorsinnaasanik taamaallaat 0,9 mio. kr.-inik sinneqartitsivoq. 

Taamaattumillu tamatuma kingorna ilassutitut aningaasaliissuteqarnerit IST-mi angusanut 

katillugit 4,3 mio. kr.-inik ajorseriartitsisut kinguneraat aningaasartuutit amerlanerpaaffissaat 3,4 

mio. kr.-inik sipporneqarmat. 

 

Tamanna tunngavigalugu ataatsimiititaliamit erseqqissaatigineqassaaq atorsinnaasatut naatsor-

sukkat aningaasanut inatsisip akuersissutigineqarnerani tamakkiisumik atugassiissutigineqareer-

tariaqanngimmata. Ataatsimiititaliap isumaa malillugu ukiup aningaasanut inatsiseqarfiusup 

ingerlanerani aningaasartuutissat siumut naatsorsuutigineqarsinnaanngitsut aammalu ilassutitut 

aningaasaliissuteqarnissat pisariaqartut isumagineqarnissaannut missingersuutitigut naammattu-

nik sillimmateqartoqartariaqarpoq. Ukiumit aningaasanut inatsiseqarfiusumit 2025-mit misilittak-

kat siuliani taaneqartut takutippaat atugassiissutigineqarsinnaasut ikippallaarnerisa kingunerisin-

naagaat ukiumi aningaasartuutini allannguutit annikikkaluartulluunniit missingersuutitigut 

sinaakkutissatut aalajangersarneqartut sipporneqarnerat. 

 

Kiisalu aaqqissuusseqqittoqanngippat aammalu sukannersumik pingaarnersiuisoqanngippat pisor-

tat aningaasaqarnerat ungasinnerusoq isigalugu annertoorujussuarmik tatineqarsinnaanerarlugu 

Naalakkersuisut oqarnerat ataatsimiititaliamit isumaqatigineqarpoq. Taamaattumillu amerlanerit 

ilinniagaqalernissaannut suliffeqalernissaannullu, pisortat ingerlatsiviisa aningaasanik sulisunillu 

pitsaanerusumik atuilernissaannut aammalu aningaasaqarnerup inuussutissarsiorfinni isertitaqar-

fiusunilu ataasiakkaani nikerarnernit sunnertiannginnerunissaanut ineriartortitsineq aningaasa-

qarnermik ingerlatsinikkut ikorfartorneqassaaq. 

6. Naalakkersuisut allannguutissatut siunnersuutaat 

Naalakkersuisut siunnersuutip aappassaaneerneqarnissaanut allannguutissatut siunnersuutinik 62-

inik saqqummiussipput. Taakku ulloq 22. oktober 2026-mi tiguneqarput. Taakkunannga 55-it 

aningaasaliissutinut allannguutissatut siunnersuutaapput 7-illu oqaasertaliussanut allannguutissa-

tut siunnersuutaallutik. Allannguutissatut siunnersuutit taakku ilanngussaq C-tut aamma 

ilanngussaq D-tut ilanngunneqarput. Aningaasaliissutinut aammalu oqaasertaliussanut allannguu-

tissatut siunnersuutit isumaliutissiissutip immikkoortuani 6.1-imi aamma 6.2-mi matuma 

kingulianiittuni sammineqarput. 

 

Ataatsimiititaliaq ulloq 24. oktober 2026 allakkatigut AIS2027-p aappassaaneerneqarnissaanut 

Naalakkersuisut allannguutissatut siunnersuutaannut apeqquteqarpoq. Taakku ilanngussaq E-tut 

ilanngunneqarput. Naalakkersuisut ataatsimiititaliap apeqqutaanut akissutaat ataatsimiititaliamit 

tiguneqarput ulloq 2. november 2026. Taakku ilanngussaq F-tut ilanngunneqarput..  

 

AIS2027-p aappassaaneerneqarnerani IST-p IS-illu inerneri, Allannguutissatut siunnersuutit 

akuerineqassappata AIS2027-p appassaaneerneqarnerani IST-p IS-illu inernerannut sunniutissat 

tamarmiusut takussutissiami matuma kingulianiittumi takutinneqarput. 

 

Aningaasat mio. kr.-nngorlugit. 2027 2028 2029 2030 Katillugit 

AIS2027-mi IST-p inernera 88,8 5,1 -129,7 -44,6 -80,3 

AIS2027-mi IS-ip inernera 98,8 15,1 -119,7 -34,6 -40,3 

  
    

 

Allannguutissatut siunnersuutip aap-

passaaneerneqarnerani IST-p inernera-

nut sunniutissat 

 

16,8 

 

23,0 

 

15,2 

 

14,9 

 

69,9 

  
    

 

IST-p inerneranik aappassaaneerinnin-

neq 

 

105,6 

 

28,1 

 

-114,5 

 

-29,7 

 

-10,4 

IS-ip inerneranik aappassaaneerinnin-

neq 

 

115,6 

 

38,1 

 

-104,5 

 

-19,7 

 

29,6 

 

Taamaalilluni allannguutissatut siunnersuutit aappassaaneerinninnissamut saqqummiunneqarne-

rattut isikkoqartillugit akuerineqassappata 2027-mi IS-ip inernera 115,6 mio. kr.-nik amigar-

toorfiussaaq. 2027-mit 2030-imut aningaasanut inatsiseqarfiusumi tamarmi IST-p inernera 29,6 

mio. kr.-inik amigartooruteqarfiussasoq missingerneqarpoq. Ukiuni sisamani taakkunani IST-mi 

angusat 10,4 mio. kr.-inik sinneqartoorfiunissaat missingersuutigineqarpoq. 

Naalakkersuisut pingajussaaneerinninnissamut allannguutissatut siunnersuutinik aamma saqqum-

miussisarnerat nalinginnaavoq. Allannguutissatut siunnersuutit angusanut siuliani allassimasunut 

allanngortitsissapput. 



3. november 2026 UKA2026/7 

 

 

_____________________ 

UKA 2026/7 

J.nr. 01.31.11-00026 

J.nr. 01.25.01/26EM-LABU-00007   11 

 

Kommunit Namminersorlutillu Oqartussat inerisaanissaannut killiliunneqartussaq: 

Missingersuusiortarnermut Naatsorsuusiortarnermullu Inatsit naapertorlugu kommunini aamma 

Namminersorlutik Oqartussani ingerlatsinermut, tapiissuteqartarnermut sanaartukkanullu ukiuni 

tulliuttuni ataatsimut aningaasaliinissanut kommunit aamma Namminersorlutik Oqartussat 

inerisaanissaannut killiliunneqartussaq naatsorsuiffigineqarsimavoq. Naatsorsuisarnermut malit-

tarisassat sukumiinerusut Missingersuusiortarnermut Naatsorsuusiortarnermullu Inatsimmi § 2, 

imm. 2, nr. 2-mi nassaassaapput. Tassani ingerlatsinermut, tapiissuteqartarnermut sanaartukka-

nullu ataatsimut aningaasaliissutaasut kommunit ukiumoortumik missingersuusiornissaanni 

annerpaamik ukiumi ataatsimi 1,00 pct.-imik ineriartorfiussasut aamma ukiuni sisamani 2,00 pct-

imik ataatsimut annerpaamik ineriartorfiussasut takuneqarsinnaavoq. Tamatumunnga ilanngun-

neqarput ukiut missingersuusiorfiusut. 

 

Aningaasanut inatsimmi aningaasartuutit amerleriarsinnaanerannut inatsisitigut killiliussinerup 

nassatarisaanik sinneqartoorutit siuliani taaneqartut aningaasanut inatsimmi aningaasartuutit 

amerlineqarnissaannut atorneqarsinnaanngimmata oqaatigineqassaaq.  

 

 Aningaasar-

tuutit 2027 

Aningaasar-

tuutit 2028 

Aningaasar-

tuutit 2029 

Aningaasar-

tuutit 2030 

Atorneqar-

sinnaasut 

katillugit 

AIS 2027-mi atorneqarsinnaasut 
 

403,5 

 

482,3 

 

450,5 

 

489,8 

 

1.766,1 

Aappassaaneerinninnerup kin-

gorna atorneqarsinnaasut allan-

nguutaat. 

 

 16,8  

 

 23,0  

 

15,2 

 

 14,9  

 

 69,9  

Aappassaaneerinninnerup kin-

gorna atorneqarsinnaasut nutaat 

 

 386,7  

 

 459,3  

  

435,3  

 

 414,9  

 

 1.696,2  

 

 

Piffissami aningaasanut inatsiseqarfiusumi tamarmi aningaasartuutissanut nutaanut atorneqar-

sinnaasut tamarmiusut 1.696,2 mio. kr.-iusut tassani allassimavoq. 

 

Suliassaqarfinni arlalinni ukiap tungaanut qulaajaanermik aappassaaneerinninnissamut pinga-

jussaaneerinninnissamullu allannguutissatut siunnersuuteqarnermik nassataqarsinnaasumik sulia-

qartoqartoq aningaasanut inatsisissatut siunnersuummut nassuiaatini nalinginnaasuni Naalak-

kersuisut erseqqissaatigaat. Allannguutissatut siunnersuutaasinnaasut Naalakkersuisunit naatsu-

mik nassuiaatigineqarput: 

 

“Immikkoortuni arlalinni aappassaaneerinninneq pingajussaaneerinninnerlu sioqqullugit suli qu-

laajaasoqarsinnaasoqarsinnaavoq isumaqatiginninniarnerillu ingerlanneqarlutik, tamannalu 

allannguutissatut siunnersuuteqarnissamut tunngavissaqalersitsisinnaavoq. Tamanna ilaatigut 

Inatsisartuni partiinik isumaqatiginninniarnerit kingunerisaannik iluarsiissutaasinnaasunut, 

sanaartugassanut aningaasaliinissanullu annertuunut atatillugu paasissutissanik nutaanik 

aamma peqqinnissaq pillugu isumaqatigiissutissap nutaap pingaarnersiorneqarnissaata 

kingunerisassaannut atuuppoq. 

 

Inatsisartuni partiinik isumaqatiginninniarnerit aningaasanut inatsisissatut siunnersuummi anin-

gaasaqarnikkut sinaakkutit tunngavigalugit ingerlanneqassapput. Politikikkut pingaarnersiukkat 

allanngortinneqassappata, tamanna aallaavittut sinaakkutit iluanni pissaaq imaluunniit aningaa-

sartuutit allat aalajangersimasut annikillinerisigut imaluunniit isertitat qaffannerisigut aningaa-

salersorneqassalluni.” 

 

6.1 Aningaasaliissutinut allannguutissatut siunnersuutit 

Soorlu siusinnerusukkut taaneqartutut aningaasanut inatsisissatut siunnersuummut allannguutissa-

tut siunnersuutinik 62-inik Naalakkersuisut saqqummiussipput. Taakkunannga 55-it aningaasa-

liissutinut allannguutissatut siunnersuutaapput. Oqaasertaliussanut allannguutissatut siunnersuutit 

isumaliutissiissutip immikkoortuani 6.2-mi sammineqarput. 

Aningaasaliissutinut allannguutissatut siunnersuutit sammisanut ukununnga immikkoortinne-

qarsimapput: 

Sammisaq 1:  Teknikikkut allannguutit  

Sammisaq 2:  Missingersuutinut sunniuteqanngitsumik allannguutit  

Sammisaq 3:  Aningaasartuuteqarnerunerit  

 

Aningaasaliissutinut allannguutissatut siunnersuutit nr. 1-imit nr. 55-imut normulersugaapput. 

Aningaasaliissutit pineqartillugit allannguutissatut siunnersuutit ataasiakkaat normui aningaa-

saliissutinut takussutissiami allassimapput; ilanngussaq 1. Aningaasaliissutinut takussutissiat 

Naalakkersuisut aningaasaliissutinut allannguutissatut siunnersuutaannut saarlinngorlugit ilan-

ngunneqarput, taakkulu isumaliutissiissummut ilanngussaq C-tut ilanngunneqarlutik. 

 

Oqaasertaliussanut allannguutissatut siunnersuutit 7-iupput. Taakku nr. 56-imit nr. 62-imut 

normulersugaapput. Oqaasertaliussanut tunngatillugu normuliunneqartoq oqaasertaliussat siorna-

gut allanneqarpoq. Oqaasertaliussat ilanngussaq 2-mik taaguuserneqarput. Oqaasertaliussanut 

allannguutissatut siunnersuutit isumaliutissiissummi ilanngussaq D-p ataani ilanngunneqarput. 

 

6.1.1 Sammisaq 1 – Teknikikkut allannguutit 

Qulequttami tassani allannguutissatut siunnersuutinik 37-nik Naalakkersuisut saqqummiussipput, 

taakkulu 1-imit 37-mut normoqarput. Allannguutissatut siunnersuutit taakku ukiumi aningaasanut 

inatsiseqarfiusumi ukiunilu missingersuusiorfiusuni ataatsimut isigalugu IS-imut sunniuteqas-

sanngillat. 

Sammisami missingersuutinut ilanngussani oqaasertanik suliassanullu kisitsisinik il.il. nutarte-

rineq pineqarpoq. Nutarterineq teknikimut tunngassuteqarpoq. Aningaasaqarnermut Akileraar-

tarnermullu Ataatsimiititaliamit aningaasanut inatsisissatut siunnersuummut apeqqutit teknikimut 

attuumassuteqartut tunngavigalugit nutarterisoqarpoq. Sammisap ataani aningaasaliissutinut 

siunnersuutinik aningaasaliissutinik allannguutaasussanik saqqummiussisoqanngilaq. Kiisalu 

allannguutissatut siunnersuutit 1-imit 37-imut normoqartut ilanngussaq 1-imi sammisaq 1-ip 

ataaniittut innersuussutigineqarput. 

 

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-

titut oqaaseqaatissaqanngilaq apeqqutissaqaranilu. 

 

Sammisaq 1-ip ataani allannguutissatut siunnersuutit nr. 1-37 akuerineqassasut ataatsimiitita-

liami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat. 

 

6.1.2. Sammisaq 2 – Missingersuutinut sunniuteqanngitsumik allannguutit 

Qulequttami tassani allannguutissatut siunnersuutinik 13-inik Naalakkersuisut saqqummiussipput, 

taakkulu 38-mit 50-imut normoqarput. Allannguutissatut siunnersuutit taakku piffissaq tamaat 

isigalugu ukiumi aningaasanut inatsiseqarfiusumi ukiunilu missingersuusiorfiusuni ataatsimut 

isigalugu IS-imut sunniuteqassanngillat. Kisitsisini allannguutinut pissutaavoq Tasiilami illumut 

ilinniartitsivimmut aningaasaliissutit ukiunut agguataarneqarnerisa iluarsineqarnerat. Kiisalu 

allannguutissatut siunnersuutit 38-mit 50-imut normoqartut ilanngussaq 1-imi sammisaq 2-p 

ataaniittut innersuussutigineqarput. 

 

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-

titut oqaaseqaatissaqanngilaq apeqqutissaqaranilu. 

 

Sammisaq 2-p ataani allannguutissatut siunnersuutit nr. 38-50 akuerineqassasut ataatsimiitita-

liami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat.  

 

6.1.3. Sammisaq 3 – Aningaasartuuteqarnerunerit 

Qulequttami tassani allannguutissatut siunnersuutinik 5-inik Naalakkersuisut saqqummiussipput, 

taakkulu 51-imit 55-imut normoqarput. Allannguutissatut siunnersuutit ukiumi aningaasanut 

inatsiseqarfiusumi 2027-mi 25,8 mio. kr.-inik aammalu 2028-mi 2029-milu 14,8 mio. kr.-inik  

kiisalu ukioq 2030-mi 14,5 mio. kr.-inik IS-imi angusanut ajorseriaataassapput. 

Aningaasartuutaanerusut missingersuutinut allanneqanngitsut arlallit sanioqqunneqarsinnaan-

ngitsutut Naalakkersuisunit nalilerneqarsimavoq taamaattumillu missingersuutinut maanna 

ilanngunneqareerlutik. Tassani makku pineqarput:  

• Neqi A/S 

• Naalakkersuisut Siulittaasuata Naalakkersuisoqarfiani attaveqaqatigiinnermut 

immikkoortortaqarfik  

• Ilitsersuinermik suliniutip pitsanngorsarnera: AQQUT 

• Kommunimi nakkutilliineq  

• Pinerluttunik eqqartuussisarnerup suliassaqarfittut tigunera 

 

Kiisalu allannguutissatut siunnersuutit 51-imit 55-imut normoqartut ilanngussaq 1-imi sammisaq 

3-p ataaniittut innersuussutigineqarput. 

 

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-

titut oqaaseqaatissaqanngilaq apeqqutissaqaranilu. 

 

Sammisaq 3-p ataani allannguutissatut siunnersuutit nr. 51-55 akuerineqassasut ataatsimiiti-

taliami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat.  

 

6.2 Oqaasertaliussanut allannguutissatut siunnersuutit 

6.2.1 Naalakkersuisut oqaasertaliussanut allannguutissatut siunnersuutaat 

Oqaasertaliussanut allannguutissatut siunnersuutinik katillugit 7-inik Naalakkersuisut siunner-

suuteqarput taakkulu 56-imit 62-imut normoqarput. Ataatsimiititaliap matumani isumaliutissiis-

summini ilanngussaq D innersuussutigaa. 

 

Kiisalu allannguutissatut siunnersuutit 56-imit 62-imut normoqartut ilanngussaq 2-miittut 

innersuussutigineqarput.  

 

Allannguutissatut siunnersuutinut ataasiakkaanut Aningaasaqarnermut Ataatsimiititaliaq ilassu-

titut oqaaseqaatissaqanngilaq. 

 

Oqaasertaliussanut allannguutissatut siunnersuutit nr. 56-imit 62-imut akuerineqassasut ataatsi-

miititaliami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat. 

7. Aningaasaqarnermut Ataatsimiititaliap inassuteqaatai 

Taama oqaaseqarluni Aningaasaqarnermut Ataatsimiititaliap aningaasanut inatsisissatut siunner-

suut Inatsisartunit aappassaaniigassanngortippaa. 

 

Sammisaq 1-ip ataani allannguutissatut siunnersuutit nr. 1-37 akuerineqassasut ataatsimiiti-

taliami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat. 

 

Sammisaq 2-p ataani allannguutissatut siunnersuutit nr. 38-50 akuerineqassasut ataatsimiiti-

taliami amerlanerussuteqartut Demokraatineersut Inuit Ataqatigiinneersut Atassummeersullu 

inassutigaat.  

 

Sammisaq 3-ip ataani allannguutissatut siunnersuutit nr. 51-55 akuerineqassasut ataatsimiiti-

taliami amerlanerussuteqartut Demokraatineersut Inuit Ataqatigiinneersut Atassummeersullu 

inassutigineqarpoq. 

 

Oqaasertaliussanut allannguutissatut siunnersuutit nr. 56-62 akuerineqassasut ataatsimiititaliami 

amerlanerussuteqartut Demokraatineersut Inuit Ataqatigiinneersut Atassummeersullu inassu-

